
  

Kunsill Lokali Ta’ Kerċem 
 

Pjazza Orvieto, Ta’ Kercem KCM 1360, Gozo 
Tel: 21563666    Fax: 21563888 

e-mail: kercem.lc@gov.mt 

 

  
MINUTI 

 
Laqgħa tal-Kunsill Lokali Ta’ Kerċem 

 
IS-SEBA’ LEĠISLATURA 

 
Laqgħa Numru 500 
 

Il-Ħamis, 28 ta’ Frar, 2019 
 
Il-Kunsill Lokali Ta’ Kerċem iltaqa’ fl-Uffiċċju Amministrattiv tiegħu li jinsab fi Pjazza Orvieto, 
Ta’ Kercem, fil-5.00 ta’ filgħaxija. 
 
PREŻENTI:  
 
Mario Azzopardi – Sindku 
Paul Mizzi- Viċi Sindku  
David Mizzi – Kunsillier (daħal fil-5.35pm) 
Frankie Attard – Kunsillier (daħal fil-5.25pm) 
Joseph Grech – Kunsillier 
 
ASSENTI b’APOLOĠIJA (Skont Ordni Permanenti 14A (3)): 
 
Sarah Xiberras – Ambaxxatur Lokali taż-Żgħażagħ  
 
ASSENTI: 
 
Alfred Stellini – Chairperson Kumitat Amministrattiv 
 
UFFIĊJAL PREŻENTI: 
 
Marianne Sagona – Segretarju Eżekuttiv 

Minuti 
 
Is-Sindku Mario Azzopardi ippresjeda l-laqgħa. 
 

500.1 Qari tal-ittri ta’ apoloġiji 
 

 
 
 
 

L-Ambaxxatur Lokali għaż-Żgħażagħ qieghda tkun assenti b’apologija wara li kienet 
infurmat lill-Kunsill illli ma tistghax tattendi aktar għal-laqghat tal-Kunsill Lokali u d-
Dipartiment għal Gvern Lokali informa lill-Kunsill sabiex iniżżilha bħala ‘Assenti 
b’Apoloġija’.  Il-Kunsill jaqbel ma’ dan.  
 
 

500.2 Kunsiderazzjoni u Approvazzjoni tal-Minuti 
 

Inqraw il-minuti tal-laqgħa preċendenti.  Il-minuti ġew approvati u ffirmati mis-
Sindku u mis-Segretarju Eżekuttiv. 

  

500.3 Komunikazzjoni mis-Sindku  
 

500.3.1 
 
 
500.3.2 
 
 
 
500.3.3  
 
 
 
500.3.4 
 
 
 
 
 
 
500.3.5 
 
 
500.3.6 
 
 
500.3.7 

Is-Sindku qara l-korrispondenza u xi Ċirkularijiet li kienu diġa’ ġew mibgħuta bil-
posta elettronika.  Dwar Ċirkulari nru 3/2019 – Proċedura għall-għażla ta’ skema 
awtorizzata tal-ġbir ta’ skart riċiklat, ġie deċiż li tinħareġ espressjoni ta’ nteress. 
Email minn TM dwar it-traffic management ta’ bejn Triq Santa Luċija, Triq Qasam 
San Pawl u Triq l-Av A Calleja fejn emendaw il-proposta tal-Kunsill.  Il-Kunsill qabel 
mal-proposta emendata minn TM u għalhekk ser ninfurmawhom illi ser immexxu 
bil-pjanta l-ġdida.   
Is-Sindku qal li saret laqgħa bejn il-Kunsilli u l-Pulizija u huwa reġa’ gibed l-attenzjoni 
dwar it-trakkijiet.  IL-Pulizija qed isibu problema peress li m’għandhomx biex 
jaħdmu u jkejjlu l-veloċita’ tat-trakkijiet u għalhekk ma jistgħux joħorġu 
ċitazzjonijiet.  
Id-DLG talab lill-Kunsilli Lokali sabiex dawk il-lokalitajiet li saritilhom xi ħsara wara l-
maltempata li saret fil-jiem li għaddew ikunu jistgħu jingħataw l-għajnuna mid-DLG 
stess biex jitranġaw il-ħsarat.  Is-Sindku qal li lbieraħ saret laqgħa tar-Reġjun u ġie 
deċiż li tintalab laqgħa mal-Awtoritajiet sabiex jekk terġa’ sseħħ maltempata simili 
fil-futur, ikun hemm linja tat-telefon speċjali u jinfetħu l-Kunsilli Lokali u jkun hemm 
kuntatt dirett mal-Pulizija, il-Forzi Armati u anke s-Civil Protection u b’hekk il-Kunsilli 
Lokali jkunu punt ta’ riferiment għal dawk li jkollhom bżonn l-għajnuna. 
Is-Sindku qal li l-Kunsill reġa’ talab laqgħa oħra mal-Ministru għal Għawdex dwar il-
problema tat-trakkijiet tar-radam.  Għada ser issir din il-laqgħa mal-Ministru li 
għaliha ser ikunu preżenti ukoll l-Onor Silvio Parnis u s-Sur Michael Cohen.  
Il-Kunsill irċieva email sabiex japplika għal xi attivita’ għall-Gozo Alive 2019.  Is-
Sindku talab lill-membri biex jekk hemm xi ħadd li għandu xi idea, jgħaddiha sal-
Ħadd 3 ta’ Marzu peress li dakinhar talgħaq l-applikazzjoni. 
Irċevejna email mingħand TM li talbu biex isir charging pillar għall-karozzi tal-

500.3.8 
 
500.3.9 
 
 
500.3.10 
 
500.3.11 
 
 
 
 
500.3.12 
 
500.3.13 
 
500.3.14 
 
 
 
 
 

 
 

500.4 
 

 
 

 
 
500.5 

 
 
 

 
 

 
500.6 
 
 

elettriku fi Pjazza Orvieto.  Il-Kunsill ma sabx oġġezzjoni.  
Is-Sindku rringrazzja lill-Ministru għal Għawdex illi ser tgħin finanzjarjament biex 
jitlestew ix-xogħolijiet li fadal fuq il-proġett tal-Lunzjata. 
Il-Ministru għal Għawdex talbet biex issir stima għal xogħolijiet ta’ tarmak fi Triq ta’ 
Doti u parti minn Triq Qasam San Pawl.  Il-Kunsill diġa’ tkellem mal-Perit li qed 
jaħdem fuq il-BOQs u l-pjanti. 
Ittra mid-DLG dwar il-ko-finanzjament ta’ Miżura 4.3 fejn reġgħu irrevedew l-
ammont għall-figura oriġinali ta’ Eur51,273.52. 
Irċevejna ittra mill-Special Olympics Committee fejn talbu li Giuseppina Galea 
tingħata special leave mit-8 sat-22 ta’ Marzu 2019 peress li ser tieħu sehem fis-
Special Olympics f’Abu Dhabi.  Peress li l-kuntratt ta’ Giuseppina Galea ma jaqgħax 
taht il-Collective Agreement, ma jistgħax joħroġ special leave pero’ l-Kunsill ma sabx 
oġġezzjoni li tingħata l-vacation leave. 
Irċevejna no objection minn naħa ta’ TM dwar double yellow line fi Triq it-Torri u 
dwar no right turn u no entry fi Triq Madre Margerita Debrincat. 
Saret talba minn St Francis School sabiex jerġghu jitħawwli xi siġar mill-iskema Tree 
Your Town.  Ġie deċiż li jitħawwlu fejn in-niċċa fi Triq Qasam San Ġorġ. 
Is-Sindku fakkar lill-Kunsill illi lbieraħ kien hemm l-appell tal-kamra tan-nar u l-
Kunsill u l-bdiewa telgħu il-Planning Authority għal dan is-smiegħ.  Il-Kunsill Lokali 
ma kienx ġie notifikat bit-tribunal tat-18 ta’ Diċembru 2018 u għalhekk ma setgħax 
ikun preżenti għal dak it-tribunal.  Ilbieraħ ġie deċiż li ser jintalab rapport mill-
Explosives Committee u ser jaraw dan ir-rapport qabel is-seduta li jmiss tas-26 ta’ 
Marzu 2019.  Is-Sindku qal li ser jitqabbad Perit mill-bdiewa biex jagħmel pjanta 
tajba biex jissaħħaħ l-argument. 
 

Proġett tal-Lunzjata 
 
Is-Sindku qal li tlabna li jkun hemm parking ma’ naħa waħda tal-proġett kif fil-fatt 
kienet saret it-talba u l-pjanta mill-bidu nett pero’ għadna qed nistennew minn 
naħa ta’ TM.  Ser isiru ukoll il-points biex ikun jista’ jitkompla x-xogħol għall-
monument.  L-art ser issir irħam ta’ Għawdex. 
 

Xogħolijiet fi Triq ta’ Doti, Triq Qasam San Pawl u Triq Għajn Tuta 
 
Is-Sindku stqarr li għaddejja l-ħidma ta’ preparazzjoni fuq il-BOQs għal dawn it-
toroq.  Huwa semma li beda ukoll il-bini ta’ ħitan tas-sejjiegħ fi Triq Qasam San Pawl 
sabiex ikun lest għal meta jsiru t-toroq ta’ dawn l-inħawi.  Huwa rringrazzja lil Albert 
Camilleri li qed jgħinna fil-bini ta’ dawn il-ħitan permezz ta’ ħaddiema mill-
Ministeru għal Għawdex. 
 

Trakkijiet tar-Radam 
 
Is-Sindku fakkar illi għada, kif diġa’ ġie spjegat, ser issir laqgħa mill-Ministru għal 
Għawdex. 

500.7 

 
 

 
500.8 
 
 
 
 

500.9 
 
 
 
 
 
 
 
 
 
 
 
 
 
 

500.10 
 
 
 
 

 
500.11 

 

Ħarġa f’Għawdex 
 
Illum saret il-ħarġa ta’ Frar.  Is-Sindku ppropona li ssir ħarġa f’Marzu li ġej.  Ħadd ma 
sab oġġezzjoni u ġie deċiż li ssir nhar is-27 ta’ Marzu.  
 

Performance Bonus 2018 
 
Il-Kunsill approva l-performance bonus tas-Segretarju Eżekuttiv u l-Assistant 
Prinċipal għas-sena 2018.  
 

Ilmenti u Suġġerimenti 
 
Is-Sur David Mizzi qal li kien bagħat email dwar il-bankina taċ-Ċentru sabiex issir 
madum minflok siment.  Is-Sindku għarrfu illi applikajna għall-madum. 
Is-Sur Frankie Attard qal li hemm ħofra kbira fi Pjazza Santa Luċija li hija tal-WSC.  
Ser nirrapportawha.  
Is-Sur Joseph Grech semma li nistgħu nġibu xi bowser tal-ilma għal Ġnien il-Familja.  
Ser niċċekkjaw biex nakkwistawh. 
Il-Kappillan irrapporta illi l-koppla ntfiet parti kbira minnha u talab lill-Kunsill sabiex 
jirranġaha.  Peress li l-Kunsill mhuwiex responsabbli mill-koppla tal-Knisja, ma 
jistgħax iqabbad kuntrattur hu.  Ġie diskuss illi l-Kappillan jista’ japplika ma’ Eko 
Għawdex forsi jtuh il-fondi minħabba li hemm spiża sostanzjali.   
Saret talba minn resident fi Triq Franġsk u Roża Camilleri sabiex issir Keep Clear 
żgħira quddiem l-entratura ta’ din ir-residenza peress li m’għandhomx garaxx u 
jkunu jridu jdaħħlu l-mutur fid-dar.  Il-Kunsill ma sabx oġġezzjoni u ser japplika ma’ 
TM.  
 

Kunsiderazzjoni u Approvazzjoni tal-iskeda ta’ pagamenti  
 
Ġew approvati l-pagamenti li kien hemm pendenti.  Fosthom kien hemm kont tal-
Lands Authority għad-devoluzzjoni li titħallas għall-faċilitajiet sportivi li jinkludi l-5-a-
side pitch.  Ġie deċiż illi dan il-kont jitħallas iżda nieħdu parir legali dwaru minħabba 
l-fatt li qed inħallsu u mhux qed nitħallew nidħlu ġo fih. 
 

Tmiem tal-Laqgħa u data tas-seduta li jmiss. 
 

Il-laqgħa ntemmet fis-6.15pm u ġiet aġġornata għall-Ħamis 4 ta’ April 2019 fil-5pm.  
 
IFFIRMATA                                                                 IFFIRMATA 
 
Mario Azzopardi                                                                          Marianne Sagona 
Sindku                                                                                            Segretarju Eżekuttiv 

